
ANTOLATZAILEAK
Bilboko Udala Estatuko eta Europako lankidetza deszentralizatuaren eragile 
nabarmena da. Duela hiru hamarkada baino gehiagotik, giza garapen 
iraunkorrarekin konpromiso sendoa du, erantzukizun partekatuaren eta 
elkarrekiko mendekotasunaren ikuspegitik.
 
www.instagram.com/bilbao.intercultural

eLankidetza-Lankidetzarako eta Elkartasunerako Euskal Agentzia  Eusko 
Jaurlaritzaren erakunde publikoa da, eta Euskal Autonomia Erkidegoko sektore 
publikoaren lankidetza eta elkartasun politika planifikatzen, koordinatzen, kudeatzen, 
gauzatzen eta ebaluatzen du.

www.elankidetza.euskadi.eus

(H)ABIAN 2030 Gizarte Eraldaketarako Hezkuntza Estrategiak erakunde 
publikoak, GGKEak, gizarte-mugimenduak eta euskal hezkuntza-zentroak biltzen 
ditu, giza eskubideetan, berdintasunean eta elkartasun globalean oinarritutako 
gizartea eraikitzera bideratutako hezkuntza-ekintzak sustatzeko.

https://habian-2030.eus

https://www.instagram.com/bilbao.intercultural
https://www.elankidetza.euskadi.eus/hasiera/
https://habian-2030.eus

DIANA CARDONA
L’Associació de Drets Sexuals i Reproductius 		 https://lassociacio.org

Diana Cardona L’Associació de Drets Sexuals i Reproductius elkarteko eragin 
politikoko teknikaria da. De España al mundo: la proyección global de la ultraderecha 
española contra los derechos sexuales y reproductivos. Los casos de Argentina, 
Guatemala, El Salvador, Chile y Kenya azterlanaren koordinatzaileetako bat izan da.

L’Associació oinarri komunitarioko erakunde feminista bat da, eta ibilbide luzea 
du abortatzeko eskubidearen, kontrazepzioaren eta sexu-heziketaren defentsan 
eta indarkeria matxisten aurkako borrokan. Erakundearen lana feminismo 
intersekzionalean, aniztasunean, konpromiso sozialean eta eraldaketa kolektiboan  
oinarritzen da.

PALOMA CARAVANTES 
CSIC – Madrid	

IPP-CSICeko zientzialari titularra da. Ibilbide luzea egin du ikertzaile gisa 
Europako erreferentziazko unibertsitate eta programetan, eta bereziki landu 
ditu tokiko demokratizazio feminista, intersekzionalitatearen eta genero-
ekitatearen ikuspegien inplementazioa politika publikoetan, bai eta generoaren 
aurkako mugimenduaren eta erakundeek eta parlamentuek hari ematen dioten 
erantzunaren analisia ere. Gaur egun, Co-Creating Inclusive Intersectional 
Democratic Spaces Across Europe (CCINDLE) proiektuko ikerketa-taldeko kidea 
da.  https://ccindle.org

IVANIA CRUZ 
Giza eskubideen defendatzailea

El Salvadorreko abokatua eta giza eskubideen defendatzailea da, eta 
UNIDEHC-El Salvadorreko bozeramailea. Salbuespen erregimeneko 
testuinguruan arbitrarioki atxilotutako pertsonen eta preso politikoen defentsa 
juridikoan lan egin du. Politikoki jazarria izan da eta Euskadin du asiloa. 
Nazio Batuen Erakundeak nazioz gaindiko errepresioaren biktima gisa aitortu 
du. Gaur egun, Martin Etxearen Zuzendaritza Batzordea osatzen du, eta 
nazioarteko elkartasun eta intzidentzia sareetan parte hartzen du, KUSKA 
SAREAko kide gisa.

PARTE-HARTZAILEAK

https://lassociacio.org/
https://ccindle.org

PHUMZILE MTETWA 
JASS (Just Associates) 	 https://justassociates.org

Phumzile Mtetwa Afrika australean eta Latinoamerikan ibilbide luzea duen ekintzaile 
eta estratega feminista da. Nazioarteko erantzukizuneko zenbait kargutan aritu da 
justizia sozialaren eta LGTBIQ+ eskubideen aldeko mugimenduetan, eta bultzada 
handia eman dio Hegoalde Globaleko ahotsen eta agenden artikulazioari. Egun, 
JASSeko Eragin Politiko eta Aliantzen Sail Globalaren arduraduna da.

JASS (Just Associates) egoalde Globalean ezarritako mugimendu feministari 
laguntzeko erakunde bat da. Emakumeen ahotsa, ikusgarritasuna eta botere 
kolektiboa indartzea eta zabaltzea du helburu, mundu bidezkoago eta 
jasangarriago baten alde.

ELENE LOPETEGI 
Bilgune Feminista	 www.bilgunefeminista.eus

Elene Lopetegi aktibista transfeminista da. Ikasle-mugimenduan hasi zen 
militatzen eta, ondoren, hainbat espazio herrikoitan eta gune feministatan parte 
hartu du. Garen piztiaz beste. Hitz egin liteke euskal transfeminismoaz? liburuaren 
autoreetako bat da, eta, gaur egun, Bilgune Feministako kidea da.

Euskal Herriko Bilgune Feminista 2002an sortutako nazio mailako erakunde 
feminista bat da, eta gizarte-eraldaketaren alde egiten du lan ikuspegi feminista, 
herrikoi eta intersekzionaletik. 

CHAIMAA BOUKHARSA 
Afrocolectiva	 www.afrocolectiva.org

Chaimaa Boukharsa ikertzaile dekolonial eta antirrazista da. Gure gizarteek 
bizi duten arrazakeriaren, islamofobiaren, kolonialismoaren eta botere-
egituren azterketa kritikoa egiten du ikuspegi dekolonial, antiinperialista eta 
intersekzionaletik. Halaber, lan handia egiten du komunikazioaren, dibulgazioaren 
eta prestakuntzaren esparruan. Afrocolectiva-ren eta Decolonial Dialogues-en 
sortzaileetako bat da.

Afrocolectiva arrazismoari, afroondorengotasunari, identitateari, feminismo 
beltzari eta dekolonialitateari lotutako gaiak jorratzen dituen komunikabide eta 
pentsamendu-gune bat da.

https://justassociates.org/
https://www.bilgunefeminista.eus
https://www.afrocolectiva.org

ANITA HICHAICOTO
África en Género	 https://africaengénero.org

Anita Hichaicoto ikertzailea, genero arloko txostengilea, idazlea eta Afrikako 
emakumeen eskubideen aldeko ekintzailea da. 2019an, Erdialdeko Afrikako 
Zuzenbide Zibilaren Defentsarako Sareak ematen duen Kemenaren Saria jaso zuen. 
El testimonio de Cenat (2019), Sollozos de mujer, esperanzas del corazón (2024) eta 
Batoipokko: La leyenda del clan babiaoma (2025) obrak idatzi ditu. 
 
África en Género erakundearen sortzaileetako bat da, errealitatea beren ahots, 
esperientzia eta jakintzatik eraldatu nahi duten Afrikako emakumeek eta 
afroondorengoek osatutako erakunde feminista. 

SANDRA BARRETO 
LIMPAL Colombia		  https://limpalcolombia.org

Sandra Barreto psikologo feminista da, laguntza psikosozialean eta genero, 
bake eta giza eskubideen ikuspegia duten proiektuen kudeaketan, ikerketan 
eta politika publikoetan espezializatua. Esperientzia handia du Kolonbiako 
indarkeria soziopolitikoko testuinguruetan erreparazio, parte-hartze eta 
bakegintzan prozesuetan. Egun, Partaidetza Politiko Feministaren Lanlerroa 
koordinatzen du LIMPIALen.

Liga Internacional de Mujeres por la Paz y la Libertad (LIMPAL) Kolonbiako 
erakunde feminista eta bakezale bat da, eta emakumeen partaidetza politikoa, 
desmilitarizazioa eta genero-justizia eta bake jasangarriaren eraikuntza 
bultzatzen ditu. 

GHADIR SHAFIE 
Palestinako aktibista eta estratega 

Ghadir Shafie Palestinako aktibista eta estratega da. Palestinako sexu- eta 
genero-askatasunen defentsari lotutako Aswat erakunde queer-feministaren 
sortzaileetako bat eta zuzendari ohia da. Palestinar queer emakumeen borroka 
intersekzionalak ikusarazi eta indartzea da bere lanaren ardatza. Nazioartean 
egiten duen lanaren bidez, Palestinarekiko queer elkartasuna eta elkartasun 
feminista sustatzen ditu; baita eztabaida publikoan ekarpenak egiten ditu ere, 
hedabideetan eta espazio akademikoetan argitalpenak eginez eta haiekin 
lankidetzan arituz.

https://xn--africaengnero-jhb.org/
https://limpalcolombia.org

MÓNICA ALONSO 
Mundubat	 www.mundubat.org

Monica Alonso lankidetzaren profesional bat da. Latinoamerikako, Afrikako 
eta Ekialde Ertaineko hainbat herrialdetan garatu du bere konpromiso 
internazionalista, eta giza eskubideen defentsa, sustapen eta babesaren, 
garapenaren eta bakegintzaren arteko intersekzioan espezializatu da.

Mundubateko presidenteordea eta Nazioarteko Saileko koordinatzailea da, 
bakea, justizia klimatikoa eta mobilizazio sozial eta politikoa eraikitzen lan 
egiten duen GGKEa.

TATIANA ROMERO 
Ikertzaile transfeminista

Tatiana Romero Mexikoko ikertzaile transfeminista da. Migrazio-esperientzian 
oinarrituta bizi eta pentsatzen du mundua. Historia, genero-harremanak eta 
sexu-genero disidentziak, biopolitika eta aro modernoko gorputzen punitibismoa 
jorratzen ditu bere lanetan ikuspegi intersekzional eta dekolonialetik. 
Ikerketa, dibulgazio historikoa eta militantzia herri (trans)feminismoetan eta 
antiarrazismo erradikalean uztartzen ditu. Gaur egun, (CONTRA)historia(s) 
podcasta zuzentzen eta ekoizten du. 

GRETA FRANKENFELD 
Calala Fondo de Mujeres	 https://calala.org

Greta Frankenfeld Calala erakundeko programen arduraduna da, eta, bertan, 
ikuspegi feminista intersekzional eta dekolonial batetik bultzatzen ditu emakume 
kolektiboen eta era guztietako migratzaileen partaidetzan oinarritutako proiektuak.  
Esperientzia handia du genero-ekitateko, kulturartekotasuneko, garapen 
jasangarriko, giza eskubideetako eta bakegintza positiboko ikuspegiak dituzten 
komunikazio-proiektuetan. 

Calala Fondo de Mujeres erakundeak emakumeen eta LBTIQ+ kolektiboaren 
eskubideak sustatzen ditu, kolektibo horiek indarkeriarik gabeko bizitza justua 
bizitzeko aukera izan dezaten, autonomia ekonomiko eta sozial osoarekin. 
Espainiako Estatuan eta Erdialdeko Amerikan ikuspegi feminista, antirrazista eta 
dekoloniala sendotzeko lan egiten du.  

https://www.mundubat.org/?lang=eu
https://calala.org/

NURIA ALABAO 
Kazetari eta ikertzailea

Nuria Alabao kazetari eta ikertzaile independentea da. Gai feministez gain, 
eskuin erradikaletan genero-gaiak nola tratatzen diren eta halako gaiak 
arrazializazio-prozesuekin eta migrazioekin nola gurutzatzen diren ikertzen 
du. Ínceles, gymbros, criptobros y otras especies antifeministas (Ctxt, 2025), Las 
guerras del género. La política sexual de las derechas radicales (Katakrak, 2025) 
eta Las fronteras de la salud (Bellaterra, 2024) dira bere azken liburuak.

ITZEL PLASCENCIA 
Luchadoras	 https://luchadoras.mx

Itzel Plascencia irudimenen ehule, argazkilari eta artista transfeminista 
bisexuala da. Luchadoras taldearen mediaktibismoaren arloa koordinatzen 
du. Komunikazio jasangarriko estrategiak garatzen ditu. Hackfeminismoak, 
lurraldearen defentsa eta Mexikoko desagerpenen krisia dira bere laguntzeko 
eta lan egiteko ildo nagusiak.

Luchadoras talde transfeminista bat da, eraldaketa pertsonal, sozial, politiko 
eta kolektiboaren alde lan egiten duena, zaintzari eta eskubide digitalei buruzko 
tresnak ikertuz eta sortuz, indarkeria digitaleko kasuei arreta emanez eta 
aldaketa narratiboko estrategiak sortuz. 

LANKU BERTSO ZERBITZUAK 
Bertsozale Elkartea	 www.lanku.eus

Bertsozale Elkarteak bertsolaritza sustatzeko eta zabaltzeko bultzatutako 
proiektua da. Bertsoa oinarri duten mota guztietako kultur ekitaldiak kudeatzen 
eta ekoizten ditu. Hasieran, bertsolaritza ardatz hartuta, antzerkia, musika 
eta bestelako arte eszenikoen uztarketa izan zuten helburu. Egun, ordea,  nor 
bere diziplina modu malgu eta libreago batean pentsatuta, gorpuztuta eta 
interpretatuta proposamen berriak egiten ari dira.

https://luchadoras.mx
https://www.lanku.eus

AMILLENA 
Arrazolako Benta	 https://amillena.eus

Amillena (trans)formazioa eta elikadura-subiranotasuna sustatzen dituen 
laborategi herrikoi bat da, eta Arrazolako Bentan dago kokatua. Osasuna eta 
bizitza ona ahalbidetzeko lan elkartuko kooperatiba gisa dago antolatuta. 
Ikuspegi sozial eta politikotik, ekoizpena, elikadura eta bizitza ona konektatzen 
dituen proposamen agroekologiko, komunitario eta zaintzaile bat bultzatzen du.

MUGARIK GABE 
GGKE	 www.mugarikgabe.org

Mugarik Gabe, Euskal Herritik abiatuta eta lurralde desberdinetako erakunde 
eta mugimenduekin elkarrizketan, lankidetza eraldatzailearen aldeko apustua 
praktikan jartzen du, feminismoa funtsezko zutabea izanik. Indarkeria Matxisten 
aurkako borrokaren esparruan, emakume eta sexu-genero disidenteen ekintza 
politikoa mugatzea helburu duen Generoan Oinarritutako Indarkeria Politikoaren 
aurka lan egiten du.

Lidia Ruiz eta María Viadero, Mugarik Gabe erakundeko Hezkuntza eta 
Feminismoen taldeko kideek, laguntza teknikoa eskaini dute jardunaldien 
programazioa eta antolaketa diseinatzeko, baita dokumentu markoa osatzeko ere.

https://amillena.eus
https://www.mugarikgabe.org/eu/

